
	Նախագծի 5-րդ հոդվածի համաձայն նախատեսվում է Հայաստանի Հանրապետության հողային օրենսգրքի 9-րդ և 10-րդ մասերից հանել «համապատասխանաբար պետական կամ» բառերը:

Այսպես, ՀՀ հողային օրենսգրքի 64-րդ հոդվածի 9-րդ մասի համաձայն սույն հոդվածի 8-րդ կետի 2-րդ ենթակետով սահմանված հողամասերը սեփականության իրավունքով անհատույց ձեռք բերելուց հետո հողամասի առուվաճառքի, նվիրատվության, փոխանակման կամ իրավաբանական անձանց լուծարումից հետո նրա հիմնադիրներին (մասնակիցներին) հանձնման, այդ թվում` պարտատերերի պահանջների բավարարման կամ բռնագանձման հետևանքով հողամասի սեփականատիրոջ փոփոխության դեպքում անկախ այն հանգամանքից, թե հողամասը ձեռք է բերվում հատուցմամբ կամ անհատույց, ձեռք բերողը համապատասխանաբար պետական կամ համայնքային բյուջե պետք է վճարի հողամասի տվյալ պահին գործող կադաստրային արժեքը: Իսկ նույն հոդվածի 10-րդ մասի համաձայն Սույն հոդվածի 8-րդ կետի 2-րդ ենթակետով սահմանված հողամասերը սեփականության իրավունքով անհատույց ձեռք բերելուց հետո հողամասի գործառնական նշանակությունը բնակելի տան կառուցման և սպասարկման համար (այդ թվում` բազմաբնակարան բնակելի շենքի կառուցման համար) փոխելու դեպքում հողամասի սեփականատերը համապատասխանաբար պետական կամ համայնքային բյուջե պետք է վճարի հողամասի տվյալ պահին գործող կադաստրային արժեքը:

Ինչպես բխում է նախագծին կից հիմնավորումից, առաջարկվող փոփոխությունների կատարման հիմքում դրված է այն հանգամանքը, որ անհրաժեշտություն կա հստակեցնելու մինչև 2005 թվականի նոյեմբերի 26-ը պետական կամ համայնքային սեփականություն հանդիսացող հողամասերի նկատմամբ օրենսդրությամբ սահմանված կարգով անհատույց (մշտական) օգտագործման կամ վարձակալության իրավունք ձեռք բերած և այդ իրավունքները գրանցած իրավաբանական և ֆիզիկական անձանց օրենքի ուժով սեփականության իրավունքով փոխանցված հողամասերի կադաստրային արժեքների վճարման կարգը, որի արդյունքում ֆիզիկական և իրավաբանական անձանց անհատույց սեփականության իրավունքով փոխանցված հողամասերի կադաստրային արժեքները վճարվելու են համապատասխան համայնքի բյուջե:

Ըստ էության նախագծի հիմնավորման մեջ խոսվում է ՀՀ կառավարության մի քանի տասնյակ որոշումներով ՀՀ համայնքների վարչական սահմաններում գտնվող պետական սեփականություն հանդիսացող հողերը համայնքներին հանձնված լինելու արդյունքում վերջիններիս սեփականության իրավունքով պատկանող հողերի մասին: 

Այս կապակցությամբ անհրաժեշտ է նշել, որ տվյալ փոփոխությունները նախատեսող դրույթները պետք է քննարկել Հողային օրենսգրքի 64-րդ հոդվածի այլ մասերի հետ փոխկապակցվածության համատեքստում:

Այսպես, Հողային օրենսգրքի 64-րդ հոդվածի 8-րդ մասի համաձայն՝
«Մինչև 2005 թվականի նոյեմբերի 26-ը պետական կամ համայնքային սեփականություն հանդիսացող հողամասերի (ներառյալ` սույն օրենսգրքի 118-րդ հոդվածի 4-րդ կետի հիմքով ձեռք բերված հողամասերը, բացառությամբ սույն օրենսգրքի 60-րդ հոդվածով սահմանված հողամասերի) նկատմամբ օրենսդրությամբ սահմանված կարգով անհատույց (մշտական) օգտագործման կամ վարձակալության իրավունք ձեռք բերած և այդ իրավունքները գրանցած իրավաբանական և ֆիզիկական անձանց սույն օրենքի ուժով սեփականության իրավունքով փոխանցվում են`

1) տնամերձ, այգեգործական, ինչպես նաև անհատական բնակելի տան կառուցման և սպասարկման համար տրամադրված հողամասերը.

2) հասարակական և արտադրական օբյեկտների կառուցման և սպասարկման համար տրամադրված հողամասերը, եթե դրանց վրա սահմանված կարգով կառուցվել են շենքեր և շինություններ, այդ թվում` կիսակառույց շենքեր, շինություններ՝ անկախ դրանց ավարտվածության աստիճանից»:

Վերոնշյալ իրավադրույթի վերլուծությունից հետևում է, որ Հողային օրենսգրքի 64-րդ հոդվածի ուժով ֆիզիկական և իրավաբանական անձանց կողմից տվյալ հոդվածով նախորոշված պահանջները բավարարող հողամասերը օտարելու դեպքում դրանց կադաստրային արժեքը պետք է վճարվի ոչ թե անվերապահորեն համայնքի բյուջե, այլ անհրաժեշտության դեպքում՝ պետական բյուջե՝ կախված նրանից, թե ով է հանդիսացել այդ հողերի սկզբնական սեփականատերը:

Ենթադրելով, որ ըստ էության խոսքը ՀՀ կառավարության մի քանի տասնյակ որոշումներով ՀՀ համայնքների վարչական սահմաններում գտնվող պետական սեփականություն հանդիսացող հողերը համայնքներին հանձնված լինելու արդյունքում վերջիններիս սեփականության իրավունքով պատկանող հողերի մասին է, պետք է նշել, որ այդ հանգամանքը չի բացառում որոշ հողերի՝ մինչև 2006 թվականի նոյեմբերի 26-ը պետական սեփականություն հանդիսանալու փաստը:

 Ուսումնասիրելով այդ որոշումների մի մասը՝ ակնհայտ է դառնում, որ այդ որոշումներով այլ հարաբերություն, քան հողամասի տրամադրումն է համայնքին, կարգավորված չէ: Այսինքն՝ կարգավորված չեն նաև հողամասի  կադաստրային արժեքի վճարման սուբյեկտի հետ կապված հարաբերությունները: Ուստի այդ որոշումների ուժով համայնքը դարձել էր իրեն անհատույց տրամադրված հողամասերի լիիրավ սեփականատեր, և ոչ թե «պայմանական» սեփականատեր, հետևաբար ազատ էր տնօրինելու իրեն սեփականության իրավունքով պատկանող գույքն ազատորեն և իր կամքով՝ առանց հետագայում կատարման ենթակա որևէ պարտավորություն ստանձնելու: 

Այսինքն՝ հողամասի նկատմամբ սեփականության իրավունքն իրեն փոխանցվելուց հետո կնքված այդ հողամասերի օտարման պայմանագրերով, որտեղ համայնքը հանդես է եկել որպես վաճառող կողմ, գնորդը պարտավոր է վճարել պայմանագրի գինը վաճառողին՝ համայնքին: Իսկ եթե համայնքին արդեն սեփականության իրավունքով պատկանող հողերը ՀՀ հողային օրենսգրքի 64-րդ հոդվածի ուժով 2005 թվականի նոյեմբերի 26-ից սկսած՝ դարձել են ֆիզիկական կամ իրավաբանական անձանց սեփականություն /արդեն՝ «պայմանական սեփականություն»/, ապա վերջիններիս կողմից դրանք օտարելու դեպքում ձեռքբերող երրորդ անձինք պարտավորված կլինեն վճարելու այդ հողամասերի կադաստրային արժեքը՝ այդ հարաբերությունների սկզբնական սեփականատիրոջը՝ համայնքին:

Հողային օրենսգրքի ուժով հանդիսացել են իրավաբանական և ֆիզիկական անձանց սեփականությունը, իսկ մյուս կողմից կառավարության որոշումների ուժով՝ համայնքների սեփականությունը: Ընդ որում պետք է ընդգծել, որ ՀՀ հողային օրենսգրքի 64-րդ հոդվածի վերաբերելի կարգավորումներն ուժի մեջ են մտել 2005 թվականի նոյմեբերի 26-ից:

Ստացվում է, որ այդ հողամասերի նկատմամբ առկա է եղել երկու` սեփականատիրոջ իրավազորություններով առկա սուբյեկտ՝ համայնքային և մասնավոր:

Այն հանգամանքը, որ պետությունը 2005 թվականի նոյեմբերի 26-ից հետո ևս հողամասեր է հանձնել համայնքներին, դեռ չի նշանակում, որ այդ նույն հողամասերի նկատմամբ 2005 թվականի նոյեմբերի 26-ին սեփականության իրավունք ձեռք բերած ֆիզիկական և իրավաբանական անձինք այլևս չեն կարող լինել դրանց սեփականատեր, և հակառակը: Նշված եզրահանգման հիմնավորումն այն է, որ հողամասերը համայնքներին հանձնելով՝ փոխվել է միայն դրանց «սկզբնական սեփականատեր»-ը, մինչդեռ «պայմանական սեփականատեր»-ը մնացել է նույնը: 

Այս կապակցությամբ ինչպես բխում է Հողային օրենսգրքի 64-րդ հոդվածի բովանդակությունից, որպես սկզբնական սեփականատերեր կարող են հանդես գալ երկու սուբյեկտ՝ պետությունը և համայնքները: Մինչդեռ ֆիզիկական և իրավաբանական անձինք ցանկացած դեպքում և օրենսգրքի 64-րդ հոդվածում նշված հողամասերի նկատմամբ օրենքով սահմանված կարգով օգտագործման իրավունք ունենալու պայմանի հաշվառմամբ կարող են հանդես գալ միայն որպես «պայմանական սեփականատերեր»: Այսինքն՝ նրանց պայմանական սեփականության իրավունքը պահպանվում է սկզբնական սեփականատիրոջ փոփոխության դեպքում, ինչը և տեղի է ունեցել 2005 թվականի նոյեմբերի 26-ից ինչպես հետո, այնպես էլ առաջ:

Հետևաբար այս իրավիճակում 2005 թվականի նոյեմբերի 26-ից հետո համայնքներին փոխանցված հողամասերի նկատմամբ պետք է ճանաչվի ֆիզիկական և իրավաբանական անձանց սեփականության իրավունքը՝ որպես պայմանական սեփականություն, և միաժամանակ համայնքների սեփականության իրավունքը՝ որպես սկզբնական սեփականություն, իսկ եթե 2005 թվականի նոյեմբերի 26-ից հետո պետական սեփականություն հանդիսացող հողամասերը համայնքներին փոխանցված չլինելու, սակայն միաժամանակ ֆիզիկական և իրավաբանական անձանց կողմից օգտագործվելու դեպքում դրանց նկատմամբ պետք է ճանաչվի իրավաբանական և ֆիզիկական անձանց սեփականության իրավունքը՝ որպես պայմանական սեփականություն, և պետության իրավունքը՝ որպես սկզբնական սեփականություն:  Այստեղից բխում է, որ այդ հողերը 2005 թվականի նոյեմբերի 26-ից հետո օտարելիս դրանք ձեռք բերող հանդիսացող երրորդ անձինք պետք է վճարեն կադաստրային արժեքը սկզբնական սեփականատիրոջը, որը, ըստ էության, տարբեր իրավահարաբերություններում, տարբեր է: Մի դեպքում այդ դերում հանդես է գալիս պետությունը, իսկ մեկ այլ դեպքում՝ համայնքները:

Ամփոփելով վերոշարադրյալը՝ կարելի է փաստել, որ Հողային օրենսգքրի 64-րդ հոդվածի ուժով նույն հոդվածում նշված հողամասերի նկատմամբ սեփականության իրավունք ձեռք բերած ֆիզիկական և իրավաբանական անձանց կողմից այդ հողամասերը օտարելու դեպքում դրանց նկատմամբ սեփականության իրավունք ձեռք բերած երրորդ անձինք պարտավոր են վճարել այդ հողամասերի կադաստրային արժեքը կամ պետական բյուջե կամ համայնքային բյուջե:

Ուստի գտնում ենք, որ նախագծի 5-րդ հոդվածն անհրաժեշտ է հանել. հակառակ դեպքում խառնաշփոթ կստեղծվի՝ հողամասերի կադաստրային արժեքների վճարումն ընդունող սուբյեկտների հետ կապված:

    Նշենք նաև, որ նախագծի 12-րդ հոդվածի համաձայն 2018 թվականի հունվարի 1-ից մինչև սույն օրենքի ուժի մեջ մտնելն ընկած ժամանակահատվածում Հայաստանի Հանրապետության հողային օրենսգրքի 64-րդ հոդվածի 9-րդ և 10-րդ  մասերի հիման վրա պետական բյուջե վճարված հողամասերի կադաստրային արժեքների գումարները փոխանցվում են համապատասխան համայնքային բյուջեներ:

Ելնելով մեր կողմից վերը շարադրված հիմնավորումներից, պետք է փաստել, որ պետական բյուջեից համայնքների բյուջե վճարված հողամասերի կադաստրային արժեքի ետվերադարձը պետք է լինի միայն համայնքներին սեփականության իրավունքով պատկանող հողերի մասով, այսինքն՝ այն հողամասերի, որոնք ֆիզիկական և իրավաբանական անձանց ի սեփականություն փոխանցվելու պահին, այն է՝ 2005 թվականի նոյեմբերի 26-ի դրությամբ, եղել են համայնքային սեփականություն: 

Հետևաբար նշված դրույթը չի կարող վերաբերել անխտիր բոլոր հողամասերին: Այդ իսկ պատճառով անհրաժեշտ է նախագծի 12-րդ հոդվածը շարադրել հետևյալ խմբագրությամբ՝ «2018 թվականի հունվարի 1-ից մինչև սույն օրենքի ուժի մեջ մտնելն ընկած ժամանակահատվածում Հայաստանի Հանրապետության հողային օրենսգրքի 64-րդ հոդվածի 9-րդ և 10-րդ  մասերի հիման վրա համայնքների բյուջեներ վճարման ենթակա, սակայն պետական բյուջե վճարված հողամասերի կադաստրային արժեքների գումարները փոխանցվում են համապատասխան համայնքային բյուջեներ»:
	Ընդունվել է մասամբ
Նախագծի 12-րդ հոդվածը շարադրվել է առաջարկված խմբագրությամբ: Նախագծից 5-րդ հոդվածը հանելու վերաբերյալ առաջարկը չի ընդունվել, քանի որ պետական փորձագիտական եզրակացության ներկայացված Նախագծի հիմնական նպատակն է ապահովել վիճելի իրավահարաբերության իրավական լուծումը, որը տվյալ պարագայում հանդիսանում է կադաստրային արժեքները ընդունող սուբյեկտների կամ հստակ տարանջատումը կամ կադաստրային արժեքի վճարումը ընդունող միատեսակ սուբյեկտի սահմանումը: ՀՀ-ում գտնվող հողերի գերակշիռ մեծամասնության սկզբնական սեփականատերերը համարվում են համայնքները, իսկ պետության սեփականությանն են պատկանում հիմնականում պետական գույքի կարգավիճակ ունեցող շենք-շինություններով ծանրաբեռնված և դրանց սպասարկման համար անհրաժեշտ հողամասերը: Այս պարագայում ի սպառ վերանում է մտահոգությունն առ այն, որ պրակտիկայում լինելու են դեպքեր, երբ ֆիզիկական և իրավաբանական անձանց սեփականության իրավունքով հողամասը փոխանցող կամ տրամադրող սուբյեկտը լինելու է հենց պետությունը: Նշվածից ելնելով, անհրաժեշտ է արձանագրել, որ օրենսդրական այս նախաձեռնության նպատակը կայանում է նրանում, որ Նախագիծը ընդամենը ինստիտուցիոնալացնում է իրավակիրառ պրակտիկան և նպատակ ունի խուսափելու այդ պրակտիկայի գործարկման արդյունքում առաջացած  բացասական հետևանքներից, մասնավորապես՝ ըստ էության հողերի սկզբնական սեփականատեր հանդիսացող համայնքների կրած էական ֆինանսական կորուստներից:Այնուհանդերձ, չբացառելով պետության սկզբնական սեփականության իրավունքը որոշ հողերի նկատմամբ,ինչպես նաև հիմքում ունենալով Երևան քաղաքի  օրինակով արդեն իսկ ընդունված և գործող նախադեպը ( ՀՀ կառավարության 06.03.2018թ. «Հայաստանի Հանրապետության կառավարության 2009 թվականի դեկտեմբերի 24-ի N 1517-Ն որոշման մեջ լրացում կատարելու մասին» N 251-Ն որոշման 2.1-րդ կետը), Նախագծի 5-րդ հոդվածը խմբագրվել է հետևյալ բովանդակությամբ. «համապատասխանաբար պետական կամ համայնքային բյուջե պետք է վճարի հողամասի տվյալ պահին գործող կադաստրային արժեքը» բառերը փոխարինել «հողամասի տվյալ պահին գործող կադաստրային արժեքը պետք է վճարի համայնքային բյուջե՝ բացառությամբ Հայաստանի Հանրապետության կառավարության որոշմամբ սահմանված դեպքերով այլ համամասնությունների»:»

	ՀՀ անշարժ գույքի կադաստրի կոմիտե
20.03.2019թ.
թիվ ՍՊ/2137-19
	Նախագծից առանձնացված հոդվածների վերաբերյալ առաջարկություններ և դիտողություններ չկան:


	Ընդունվել է ի գիտություն

	Կադաստրի կոմիտե
20.11.2019թ.
թիվ ՍՊ//8789-2019


	Նախագծի վերաբերյալ ունենք հետևյալ առաջարկությունները.

1. Նախագծի 1-ին հոդվածը մեր կողմից խմբագրվել է, քանի որ՝
1) ներկայացված Նախագծի տարբերակով օրենսգրքում փոփոխություն կատարելու դեպքում «հողամասի տվյալ պահին գործող կադաստրային արժեքը» բառերը նույն կետում կկրկնվեն.

2) 1-ին հոդվածից հանվել են «՝ բացառությամբ Հայաստանի Հանրապետության կառավարության որոշմամբ սահմանված դեպքերով այլ համամասնությունների» բառերը, քանի որ վճարումները կարող են կատարվել նաև առանց կառավարության գիտության: Բացի այդ՝ նշված դրույթը չի կարող վերաբերել  պետական հողամասերը համայնքներին անհատույց փոխանցելու մասին ՀՀ կառավարության որոշումներով սահմանված համայնքներում կամ բնակավայրերում գտնվող հողամասերին, քանի որ այդ որոշումներն ուժի մեջ են մտել մինչև «Հայաստանի Հանրապետության հողային օրենսգրքում լրացումներ և փոփոխություններ կատարելու մասին» N ՀՕ-199-Ն ՀՀ օրենքի ուժի մեջ մտնելը (N ՀՕ-199-Ն ՀՀ օրենքն ուժի մեջ է մտել 2005 թվականի նոյեմբերի 26-ին):

Կից ներկայացվում է պետական հողամասերը համայնքներին անհատույց սեփականության իրավունքով փոխանցելու մասին ՀՀ կառավարության որոշումների ցանկը: 

2. Նախագծի 2-րդ հոդվածը նույնպես խմբագրվել է.

1) Կարծում ենք, որ ՀՀ հողային օրենսգրքի 118-րդ հոդվածում լրացում կատարելու փոխարեն հարկավոր է սահմանել «Անցումային դրույթ», քանի որ դրանով կարգավորվող հարցը ժամանակավոր բնույթ կրող, պետական մարմնի կողմից իրականացվող կոնկրետ միջոցառում է:

2) 2-րդ հոդվածից հանվել են «համայնքների բյուջեներ վճարման ենթակա, սակայն» բառեր: Եթե նույնիսկ հաստատվի այն հանգամանքը, որ 2018 թվականի հունվարի 1-ից հետո պետական բյուջե վճարված հողամասերի կադաստրային արժեքների գումարները պետք է վճարվեին համապատասխան համայնքի բյուջե, միևնույն է, այդ մասին օրենքում գրառում կատարելը համարում ենք ոչ նպատակահարմար: 

3) 2-րդ հոդվածում «9-րդ և 10-րդ» բառերը փոխարինվել են «9-րդ, 10-րդ, 12-րդ, 18-րդ և   19-րդ» բառերով, քանի որ ՀՀ հողային օրենսգրքի 64-րդ հոդվածի 12-րդ, 18-րդ և 19-րդ մասերով ևս սահմանված է վճարման դեպք և չի բացառվում, որ պետական բյուջե վճարումը կատարված լինի այդ մասերին համապատասխան:

Հաշվի առնելով վերոգրյալը՝ կից ներկայացնում ենք Նախագծի խմբագրված տարբերակը, ինչպես նաև պետական հողամասերը համայնքներին անհատույց սեփականության իրավունքով փոխանցելու մասին ՀՀ կառավարության որոշումների և ՀՀ հողային օրենսգրքի 64-րդ հոդվածի հիմքով պետական բյուջե վճարված (հ/հ 900005001475) գումարների ցանկը:


	Ընդունվել է, նախագիծը խմբագրվել է;

	ՀՀ քաղաքաշինության կոմիտե
26.03.2019թ.
թիվ 01/11.1/1466-19
	Նախագծից առանձնացված հոդվածների վերաբերյալ առաջարկություններ և դիտողություններ չկան:


	Ընդունվել է ի գիտություն

	ՀՀ մշակույթի նախարարություն 20.03.2019թ.
թիվ 05/5.1/1536-19
	Նախագծից առանձնացված հոդվածների վերաբերյալ առաջարկություններ և դիտողություններ չկան:


	Ընդունվել է ի գիտություն:

	ՀՀ գյուղատնտեսության նախարարություն
18.03.2019թ.
 թիվ ԳԳ/ԱԲ-1/1256-19
	2. 14-րդ հոդվածը (ներկայումս 2-րդ հոդվածը) շարադրել հետևյալ խմբագրությամբ՝ «2018 թվականի հունվարի
1-ից մինչև սույն օրենքի ուժի մեջ մտնելն ընկած ժամանակահատվածում Հայաստանի Հանրապետության հողային օրենսգրքի 64-րդ հոդվածի 9-րդ և 10-րդ մասերի հիման վրա պետական բյուջե վճարված հողամասերի կադաստրային արժեքների գումարները փոխանցվում են համապատասխան համայնքային բյուջեներ։»։
	 Չի ընդունվել

Առաջարկությունը ըստ էության ամփոփված է նախագծում, հետևաբար տվյալ իրավանորմի խմբագրման անհրաժեշտությունը բացակայում է:

	ՀՀ էներգետիկ ենթակառուցվածքների և բնական պաշարների նախարարություն
19.03.2019թ.
թիվ 01ԳԲ/22.1ՀԲ/1636-19
	ՀՀ օրենքի նախագծի վերաբերյալ դիտողություններ և առաջարկություններ չունենք:


	Ընդունվել է 

ի գիտություն:

	ՀՀ բնապահպանության նախարարություն
22.03.2019թ.
թիվ 1/02.2/10607-19
	Նախագծից առանձնացված հոդվածների վերաբերյալ առաջարկություններ և դիտողություններ չկան:


	Ընդունվել է 

ի գիտություն:

	ՀՀ տնտեսական զարգացման և ներդրումների նախարարություն
21.03.2019թ.
թիվ 01/09.1/2184-19
	Նախագծից առանձնացված հոդվածների վերաբերյալ առաջարկություններ և դիտողություններ չկան:


	Ընդունվել է 

ի գիտություն:

	ՀՀ ֆինանսների նախարարության
17.04.2019թ.
թիվ 01/11-4/6383-2019
	Նախագծի վերաբյալ հայտնում է, որ առաջարկություններ և դիտողություններ չունի:
	Ընդունվել է

ի գիտություն:

	ՀՀ Արագածոտնի մարզպետարան
25.03.2019թ. 

թիվ 01 /5.1/01390-2019
	Նախագծի վերաբյալ ՀՀ Արագածոտնի մարզպետարանը առաջարկություններ չունի:


	Ընդունվել է

ի գիտություն:

	ՀՀ Արարատի մարզպետարան
25.03.2019թ. 

թիվ 01 //02466-2019
	Օրենքի 118-րդ հոդվածում կատարված լրացման մեջ «ժամանակահատվածում» բառից հետո լրացնել «համայնքների վարչական սահմաններում ընդգրկված պետական սեփականություն հանդիսացող հողամասերի օտարման արդյունքում գոյացած, ինչպես նաև» բառերը:
	    Ընդունվել է ի գիտություն

	ՀՀ Արմավիրի մարզպետարան
25.03.2019թ.

թիվ 01 /14/01751-2019
	Նախագծից առանձնացված հոդվածների վերաբերյալ առաջարկություններ և դիտողություններ չկան:


	Ընդունվել է 

ի գիտություն:

	ՀՀ Գեղարունիքի մարզպետարան
20.03.2019թ. 
թիվ 01//1715-2019
	Նախագծից առանձնացված հոդվածների վերաբերյալ առաջարկություններ և դիտողություններ չկան:


	Ընդունվել է 

ի գիտություն:

	ՀՀ Կոտայքի մարզպետարան
19.03.2019թ.
 թիվ 01/12/01876-2019
	Նախագծի վերաբերյալ առաջարկություններ չկան:


	Ընդունվել է
ի գիտություն:

	ՀՀ Լոռու մարզպետարան
22.03.2019թ. 
թիվ 01 /113,3/01951-2019 
	Նախագծի վերաբերյալ առաջարկություններ չկան:


	Ընդունվել է
ի գիտություն:

	ՀՀ Շիրակի մարզպետարան
25.03.2019թ.

 թիվ 01//01996-2019
	Նախագծից առանձնացված հոդվածների վերաբերյալ առաջարկություններ և դիտողություններ չկան:


	Ընդունվել է 

ի գիտություն:

	ՀՀ Վայոց ձորի մարզպետարան
22.03.2019թ. 
թիվ 01 /13/1415-2019
	Նախագծի վերաբերյալ առաջարկություններ չունենք:
	Ընդունվել է
ի գիտություն:

	ՀՀ Սյունիքի մարզպետարան
20.03.2019թ. 
Թիվ 01 //01566-2019
	Նախագծից առանձնացված հոդվածների վերաբերյալ առաջարկություններ և դիտողություններ չկան:


	Ընդունվել է 

ի գիտություն:

	Տավուշի մարզպետարան

22.03.2019թ. 
թիվ 01 //01474-2019
	Նախագծի վերաբերյալ առաջարկություններ չունենք:
	Ընդունվել է
ի գիտություն:


